
КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ

«Коми Республикаса туй фондлысь сьӧмкуд ассигнованиеяс лӧсьӧдан да наӧн вӧдитчан пӧрадок вынсьӧдӧм йылысь» Коми Республикаса Веськӧдлан котырлӧн 2011 во ӧшым тӧлысь 29 лунся 636 №-а шуӧмӧ вежсьӧм пыртӧм йылысь 
Коми Республикаса Веськӧдлан котыр шуис:
1. Пыртны «Коми Республикаса туй фондлысь сьӧмкуд ассигнованиеяс лӧсьӧдан да наӧн вӧдитчан пӧрадок вынсьӧдӧм йылысь» Коми Республикаса Веськӧдлан котырлӧн 2011 во ӧшым тӧлысь 29 лунся 636 №-а шуӧмӧ татшӧм вежсьӧм:

Коми Республикаса туй фондлысь сьӧмкуд ассигнованиеяс лӧсьӧдан да наӧн вӧдитчан пӧрадокын, мый вынсьӧдӧма шуӧмӧн (содтӧд):

содтыны татшӧм сюрӧса 41 пункт: 
«41. Ӧнія финансӧвӧй воын колӧ содтыны фондлӧн сьӧмкуд ассигнованиеяслысь ыдждасӧ Коми Республикаса республиканскӧй сьӧмкудлӧн своднӧй сьӧмкуд росписьӧ урчитӧм пӧрадок серти вежсьӧмъяс пыртӧмӧн, мый бӧрын пыртӧны вежсьӧмъяс Коми Республикаса республиканскӧй сьӧмкуд йылысь Коми Республикаса оланпасӧ, мында вылӧ:

дінму либӧ муниципалитеткостса тӧдчанлуна ӧтув вӧдитчана автомашина туйяс серти туйвывса удж нуӧдӧмсӧ сьӧмӧн могмӧдӧм вылӧ Россия Федерацияса сьӧмкуд тэчаслӧн сьӧмкудъясысь субсидияяс (мукӧд сьӧмкудъяскостса трансфертъясӧн) воӧмӧн;
дінму либӧ муниципалитеткостса тӧдчанлуна ӧтув вӧдитчана  автомашина туйяс серти туйвывса удж нуӧдӧмсӧ сьӧмӧн могмӧдӧм вылӧ торъя йӧзлӧн да юридическӧй кывкутысьяслӧн водзӧстӧм сьӧм воӧм, сы лыдын ас вӧляӧн жертвуйтӧм.

Дінму либӧ муниципалитеткостса тӧдчанлуна ӧтув вӧдитчана  автомашина туйяс серти туйвывса удж нуӧдӧмсӧ сьӧмӧн могмӧдӧм вылӧ  торъя йӧзсянь да (либӧ) юридическӧй кывкутысьяссянь Коми Республикаса республиканскӧй сьӧмкудйӧ водзӧстӧм сьӧм воӧмыс, сы лыдын ас вӧляӧн жертвуйтӧмыс збыльмӧдсьӧ Коми Республикаса туй агентство да торъя морт да юридическӧй кывкутысь костын сёрнитчӧм подув вылын.».

2. Тайӧ шуӧмыс вынсялӧ сійӧс примитан лунсянь. 
Коми Республикаса Юралысьлысь 

могъяс недыр олӧмӧ пӧртысь                                                                В. Гайзер

Сыктывкар 

2014 вося моз тӧлысь 11 лун 

326 №

Матвеева Л. - 1863 пас. 

